
MİRZƏ İBRAHIMOVUN “CƏNUB HEKAYƏLƏRİ” 
Xülasə 

 
XIX-XX əsrlərdə Cənub mövzusu Şimali Azərbaycan yazıçılarına doğma olmuşdur. Onlar 

Cənubi Azərbaycanda yaşayan 35 milyondan artıq soydaşlarının taleyinə biganə qalmamışlar. 
Əksinə öz əsərlərində onların həyatını, mübarizəsini işıqlandırmışlar.  

Onlara mənəvi dayaq, həmdərd olmuşlar. Bu məqalədə belə ədiblərimizdən biri olan 
M.İbrahimovun “Cənub hekayələri” araşdırılır. Bu hekayələrdə xalqın mübarizə əzmi, inqilabi 
azadlıq ideyasının ölməzliyini gənc qəhrəmanların canlı surətində təsirli verilmişdir. Yazıçı Güney 
Azərbaycan zəhmətkeşlərinin gələcəyə nikbin baxışını, inamını əks etdirmişdir. “Cənub 
hekayələri”ndə M.ibrahimovun bədii forma axtarışları, orijinal üslubu da daha aydın nəzərə çarpır. 
Bu məqalədə “Azad” hekayəsi geniş şəkildə təhlil olunur.  

Hekayənin əsas qəhrəmanlarından olan Azad  sakit, qaradinməz adam kimi təsvir olunur. 
Hekayənin sonunda isə biz Azadı xalqın azadlığı uğrunda döyüşə atılmış igid kimi görürük. M. 
ibrahimov Azad və Fərdanın timsalında vətən uğrunda döyüşən Azərbaycan oğullarının obrazını 
yaratmışdır. 

 
 Açar sözlər: Cənub həsrəti, azadlıq, mübarizə, Təbriz. 
 
    Azərbaycan ədəbi ictimai fikrinin görkəmli xadimlərindən biri Mirzə İbrahimov XX əsr 

ədəbiyyatımızda bir, nasir, dramaturq, tənqidçi və ədəbiyyatşünas,akademik və ictimai xadim kimi 
tanınmışdır. Bədii əsərlər yazmaqla yanaşı, o həm də ictimai siyasi proseslərdə yaxından iştirak 
etmiş, xalqın milli, taleyüklü məsələlərində özünün mövqeyi ilə seçilmişdir. 

     M.İbrahimovun yaradıcılığında Güney reallıqlarının mühüm yer tutması hər şeydən əvvəl, 
yazıçının bu mühitdə doğulması və sonrakı proseslərdə bu mühitlə ictimai, ədəbi siyasi konteksdə 
bağlı olmasından  irəli gəlirdi.Məhz Güney Azərbaycan faktoru yazıçının həm ədəbi, bədii 
yaradıcılığına, həm ictimai-siyasi, həm də elmi fəaliyyətində önəmli rol oynamış, onun gələcək 
fəaliyyətini müəyyən etmişdir. Yazıçının yaradıcılığı ilə bağlı yazılan tədqiqatlarda da Cənubi 
Azərbaycan faktoru qiymətləndirilmiş, yazıçı yaradıcılığında oynadığı rolu aşkara çıxarılmışdır. 

     M.İbrahimovun Cənubi Azərbaycanda anadan olması və 7 yaşına qədər burada böyüməsi, 
eləcədə 1941-42-ci və 1945-46-cı illərdə Təbrizdə yaşaması, burada Sovet ordusunun sıralarında 
siyasi işçi vəzifəsini daşıması və Qızıl Ordunun orqanı “vətən yolunda” qəzetinin redaktoru işləməsi 
və s. onu Cənubi Azərbaycan ədəbi, ictimai-siyasi mühitinə daxil edir. Burada 46 sayı dərc edilən 
“Vətən yolunda” qəzetində məqalələrlə çıxış edir, ictimai-siyasi proseslərin episentrində dayanır. 
Yazıçı burada gedən ictimai-siyasi proseslərin yalnız iştirakçısı olmamışdır, həmdə bir yazıçı kimi 
uzun müddət bu hadisələri müşahidə etmişdir. Bu müşahidələr sonralar hekayə, povest, roman, 
publisistika şəklində üzə çıxmışdır. Hekayə yaradıcılığında Cənub mövzusu “On iki dekabr ”, 
“Azad”, “Tonqal başında”, “İki həyat ” və s. əsərlərində həm də yaşadığı tərcümeyi-hal faktı olması 
Azərb. bədii nəsrində Cənub mövzusunun  yeni bədii keyfiyyət qazanmasını şərtləndirmişdir. Deyə 
bilərik ki, M. İbrahimovun yaradıcılığını əhəmiyyətli edən məhz bu cür faktorlardır. 

       Ədibin Cənub hekayələrində milli mübarizə elementləri bu və ya digər şəkildə öz əksini 
tapır. Milli istiqlal  hərəkatı və azadlıq ideyalarının təsviri, demək olar ki, “Cənub hekayələri” nin 
süjet xəttindən qırmızı xətlə keçir. Bu hekayələrin qəhrəmanları milli ideal uğrunda mübarizə 
aparır, bu yolda canından belə keçməyə özünü hazır hesab edir. 

      M. İbrahimovun 1946-1947-ci illərdə yazdığı “Cənub hekayələri” silsiləsi ilə yeni bir 
istiqamətin əsasını qoyur. Bu silsilə Azərbaycan bədii nəsrinə və hekayəçiliyinə yeni mövzu və 
problematika, bədii düşüncə elementləri və lövhələr gətirmişdir. Bu hekayələrin hər biri müstəqil 
mövzuya həsr olunduğu kimi, ayrıca süjet xəttinə və bədii ümumiləşdirmə xüsusiyyətinə də 
malikdir. 

        “Cənub hekayələri”nin qəhrəmanları   öz ideyası uğrunda çarpışan, bu yolda ölümə belə 
hazır olan insanlardır. Lakin bunlar heç də yazıçının ideal qəhrəmanları deyil, əksinə həyatdan 
götürdüyü qəhrəmanlardır ki, əsərlərində real həyatı müşahidələrindən  istifadə etmişdir. Bu 
silsilədən olan qəhrəmanlar safdır, təmizdir, vətəninə bağlıdırlar, vətənlərini çox sevirlər, demək 
olar ki, onunla nəfəs alırlar. “Azad ”, “On iki dekabr”, “Tonqal başında” hekayələrinin 
qəhrəmanları məhz bu cür təsvir olunur. 

        M.İbrahimovun yaradıcılığında Cənub mövzusunu araşdırarkən  bir amili nəzərdən 
qaçırmaq olmaz; o da yazıçının bu əsərlərində Təbriz şəhərinin özünəməxsus təsvirinin əsas yer 
tutmasıdır. Bu mənada Təbriz yalnız M.İbrahimovun “Cənub hekayələri”nin deyil, ümumilikdə, 
Cənub mövzusunun cərəyan etdiyi hadisələrin əsas məkanı kimi yadda qalır. Yazıçı nədən yazırsa 
yazsın, çox zaman hadisələri Təbrizə aparır, onun dünənini və bu gününü, gündəlik həyatını, 
etnoqrafik cizgilərini sənətkarlıqla təsvir edir. İstər “Cənub hekayələri”ndə istər “Gələcək gün” 
romanında, istərsə də bu mövzuda olmayan, ancaq müəyyən səbəblərdən xatırlanan Təbriz sanki 
yazıçının əbədi mövzularındandır. Yazıçı Təbriz evlərini, küçələrini, eyvanlarını, bağça-bağlarını və 
ümumən etnoqrafik təbiətinin özünü təsvir etməklə Təbrizin obrazını yaradır.(1, 67 )  

        M. İbrahimovun azadlıq, istiqlaliyyət, vətənpərvərlik mövzusunda yazdığı əsərlər sırasında 
“Azad” hekayəsi mühüm yer tutur.Yazıçı bu hekayəni 1946-ci ildə yazmışdır. Həmin ilin 
dekabrında Milli Hökümət artıq qan gölündə boğulmuşdu. Hekayənin adında həm də bir rəmzilik 
vardır, buradan çıxan əsas ideya olan azadlıq yazıçının Cənubluların görmək istədiyi və bu yolda 
apardıqları mübarizənin simvolu kimi mənalanır. “Cənub hekayələri” silsiləsinə daxil olan bu əsər 
ikinci şəxsin- hekayənin əsas qəhrəmanı Azadın dostu Fərdanın dilindən nəql olunur: “Azad mənim 
uşaqlıq və gənclik yoldaşım idi...Bir həyətdə doğulmuş, bir həyətdə böyüyüb məktəbə 
getmişdik...Gəncliyimizində böyük bir qismini bir yerdə keçirmişdik. Uşaqlıqda bir-birimizlə yaxşı 
oynadığımız kimi, dalaşdığımız zamanlar da olmuşdu. Lakin belə hallar çox tez unudulmuşdu. 
Çünki biz bir evin uşağı kimi tərbiyə almış və bir-birimizə doğma qardaşdan artıq ünsiyyət 
bağlamışdıq.”( 4, 15    ) 

      Kifayət qədər hissi-emosional və psixoloji ovqata əsaslanan hekayədə demokratların İkinci 
Dünya müharibəsi ərəfəsində İran rejiminə qarşı apardığı azadlıq mübarizəsindən bəhs edilir. 
Hekayənin əsas qəhrəmanı Azadın 5-6 yaşı olanda atası qəflətən dünyasını dəyişib. Ailənin bütün 
ağırlığı anası Səlimə xanımın üzərinə düşüb. Evlərdə yun çırpmaqla və başqa məişət işləri görmək 
hesabına yaşayan Səlimə xanımın yeganə arzusu övladı Azadı böyütmək, onu xoşbəxt görməkdir. 
Səlimənin bütün həyat telləri Azadın varlığına bağlı idi. Təhkiyəçi Səlimə ananın bu arzularına 
rəğmən Azadda  bir fəaliyyət, hərəkətlilik görmədiyini dilə gətirir. Dostu əmin deyildi ki, Azad 
bədbəxt bir ananın ayağını qapılardan kəsib ona bir tikə çörək və isti bir ocaq düzəldəcəkmidir, 
deyə fikrimdə “yox” qərarına gəlirdim... Məncə həyat girdabından Azad əl-qol açacaq qüvvəyə 
malik deyildi...”( 4, 17) 

       Lakin Azad doqquz yaşındaykən oxuya bilmədiyi üçün anası onu məktəbdən alıb Təbrizin 
Liləvan məhəlləsindəki kiçik bir dərzi şagirdliyinə verir. O vaxtdan başlayaraq Azad öz işi ilə 
məşğul olur, anası ilə birlikdə bir təhər dolanırdı. Həyat və ictimai hadisələrə qarşı son dərəcə 
laqeyd olan Azad bir neçə ilə burada çalışdı. Bir gün dostu Fərda ərbabın kirayə pulunu verə 
bilmədikdə Azadın yanın gedir, pulsuzluqdan şikayətlənir. İyirmi dörd yaşları olmalarına rəğmən 
həyatda hələ bir mövqe qazanmamalarından Azada şikayət edir; məqsədsiz, qayəsiz bir həyat 
yaşadıqlarından bezdiyini söyləyir. Əlbəttə, onu düşündürən yalnız pulsuzluq deyildi, heyvan kimi 
səhər işə gedib, axşam evə qayıtmaqları, həyatda məqsədsiz, qayəsiz yaşamaları idi. Lakin Azad öz 
işində idi. Fərda düşünür ki, dünya Azadın vecinə deyil, nə xalqın bugünkü güzəranını fikirləşir, nə 
də sabahı. Azad Sükutinin susması onu özündən çıxarırdı. “Bu məzar sükutu  kimə lazım idi. Bizim 
həyatımız bir quruşa dəyməz”.- deyə fikir edirdi. Fərda gedərkən Azad onun dalınca səslənir, lakin 

Fərda onun çağırışına məhəl qoymur. O, Azadın bu qədər hadisələrə laqeyd olduğundan incimişdi. 
Evə gələrkən dərhal anasından ərbabın pul dalınca gəlib-gəlmədiyini soruşur. Anası ona ərbabın 
pulunu verdiyini söylədikdə, pulu hardan aldığı ilə maraqlanır. Anası isə Azadın verdiyini söyləyir. 
Bundan sonra Fərda və anası Azadgili ilə halallaşıb kəndə köçürlər. Tam beş il dostlar bir-biri ilə 
görüşməyir. Yazıçı burada Azadın keçdiyi inkişaf yoluna nəzər salır. Bu müddətdə Dünya 
müharibəsi başlamış, Rza şah taxt-tacdan əl çəkərək İranı tərk etmiş, polis və jandarmların zülmü 
xeyli azalmışdı. 1945-ci il noyabr ayının 3-də Azərbaycan demokratlarının deklorasiyası intişar 
tapmışdı. Hətta kəndlərdə belə onun təşkilatları yaranır. Bu zaman Fərda özü də Tudədən 
demokratlara keçir. Tezliklə o, kənddəki demokratlar təskilatina sədr  seçilir. Azərbaycan 
üfüqlərində işıqlı bir günəşin yaxınlaşdığını aydın görürdü.   Noyabr ayının 18-də Təbrizə gələn 
Fərda burada bir hərəkətliliyin olduğunu hiss edir, ürəyi Azadı görmək arzusu ilə döyünür. Anası 
Səlimə xaladan azadı soruşduqda: “Təbrizdə yoxdur, -dedi, -Zəncana gedib, demokrat düzəltməyə 
göndəriblər. Axı indi o demokratdır. Mən də demokrat olmuşam, oğul, allaha təvəkkül, deyirlər ki, 
gərək Azərbaycana azadlıq alaq, hamıya iş verək, hamının çörəyi olsun”.(4, 21   )  

      Yazıçı Səlimə ananın bu sözləri ilə Azadın və demokrat təşkilatının keçdiyi inkişaf yolunu 
göstərir. Bu inkişafda Azad nəinki həyatının məqsəd və qayəsini müəyyənləşdirmiş, hətta bu 
sıralarda ön mövqeyə çıxmışdı. Azad Zəncanda fədailər dəstəsinin başçısı kimi mürtəcelərə, 
Azərbaycanın azadlığını istəməyənlərə qarşı döyüşürdü. Fərdanı da Zəncana Azadın dəstəsinə 
köməyə göndərirlər. O, Zəncana çatarkən Azadgil Zülfüqarinin dəstəsinə qarşı ağır döyüşlər 
keçirirdi. Həmin vuruşmada Azad yaralanmışdı. Fərda özünü ona çatdiranda səssizcə uzanan 
Azadın əlini əlinə alır. Azadın çiyni və ciyərləri zədələnmişdi. Fərda ona ürək –dirək vermək 
istəyəndə o, sözünü kəsməməyi, vəsiyyətini edəcəyini deyir. Vəsiyyətdən isə aydın olur ki, Azad 
beş il əvvəl məhz bu günü- Fərdanın ondan üz çevirib getdiyi gündə belə mənasız, qayəsiz 
yaşamağın mümkün olmadığını düşünürmüş. İndi isə vaxt, zaman gəlmişdir. Ancaq bu arzunu 
reallaşdırmaq o qədər də asan deyil. İranın şovinist fars rejimi Azərbaycan xalqını bir parça çörək 
qazanmaq imkanından məhrum etdiyi kimi, onların azadlıq, müstəqil yaşamaq haqqını da əllərindən 
almışdı. İndi isə belə bir gün gəlmiş xalq öz haqqını tələb etməyə başlamışdı. 

     Ancaq qəhrəman Azərbaycan xalqı-ağır zəhmətlə çörək pulu qazanan səlimələr xalqın azadlıq 
haqqını özünə qaytaran, bu yolda sona qədər mübarizə apara biləcək azadlar, azadələr böyüdür. 
Görkəmli ədəbiyyatşünas Nazim Rizvan Mirzə İbrahimov haqqında çox doğru olaraq yazırdı; 
“Mirzə İbrahimov vətəni təkcə torpaq kimi deyil, övladları ilə birlikdə təsəvvür edirdi.Azərbaycanın 
dünya şöhrətli oğul-qızlarını tərənnümdə vətəni gənc nəsillərə daha artıq sevdirməyi bacarırdı. O, 
bu müqəddəs işi görməkdə sanki gənclərə rəmzi şəkildə başa salmağa çalışırdı ki, bizim babalarımız 
heç də saxta tarix kitablarında yazıldığı kimi gəda, dilənçi, savadsız, məzlum olmamışdır. ”(5, 45) 

     Heç vaxt dinib-danışmayan, hətta orta məktəbdə oxuyanda da o qədər diqqəti cəlb etməyən, 
hər söhbətə sakitcə qulaq asan Azadın hekayənin sonunda azadlıq mücahidinə çevrilməsini müəllif 
olduqca təbii, real boyalarla təsvir etməyə nail olub. Əslində Azadı təbiətən sakit bir gəncə çevirən, 
onu daim düşündürən xalqın ağır maddi və mənəvi sıxıntıları, şovinist bir rejimlə üz-üzə qalmasıdır. 
Yazıçının qəhrəmanı Azad adı ilə təqdim etməsi  də təsadüfi deyil. Bu rəmzi simvolik məna daşıyır, 
qəhrəmanın ideya əqidə mübarizəsinin adında daşlaşan müqəddəs arzuya- azadlıq ideyalarına 
bağlılığına işarədir. (2,43 ) 

      Hekayədə Azadın son arzusu, son istəyi də mənalı və ibrətamizdir. O, Təbrizlə Zəncanı 
birləşdirən, böyük yolu qoynuna alan Təbriz gədiyində dəfn olunmasını istəyir. Son mənzil kimi elə 
bir məkan seçir ki, oradan Azərbaycanın həm Şimalı, həm də Cənubi aydın görünsün. Azad ölürsə 
də, onun ölümü mübarizənin bir simvoluna çevrilir, silahdaşları uğrunda ölümə getdiyi bu yolu 
axıradək gedəcəklərinə söz verirlər: “ Qardaşlarım, gəlin silahlarımızı ürəyimizə basıb onun pak 
ruhu qarşısında  and içək... and içək ki, ölüm bizi Azərbaycanın səadəti yolundan, böyük amalımız 
yolundan döndərə bilməz!.. Yadimizda saxlayaq ki, onun hələ soyumamış qanı bizi intiqama 
çağırır, azadlıq yolunda mərd durmağa çağırır”. (4,25) 

      “Azad” hekayəsini M.İbrahimov 1946-cı ildə yazıb. Bu elə bir dövr idi ki, dünyanın  
imperialist gücləri birləşərək Cənubi Azərbaycandakı azadlıq hərəkatını beşiyindəcə boğmağa 
çalışırdılar. Lakin hekayənin sonundakı ideya və yazıçı mövqeyi belə düşünməyə əsas verir ki, 

Cənubi Azərbaycandakı azadlıq hərəkatını beşiyindəcə boğmağa çalışırdılar. Lakin hekayənin 
sonundakı ideya və yazıçı mövqeyi belə düşünməyə əsas verir ki, Cənubi Azərbaycandakı azadlıq 
hərəkatı məhv olmayacaq, əksinə qalibiyyətlə nəticələnəcək. Təbrizlə Zəncan arasında dəfn olunan 
Azadın və azadların ruhu, azadlıq eşqi həmişə xalqımızın yaddaşına həkk olunacaq, bütöv 
Azərbaycan idealı qalib gələcək.Sonda məqaləmi görkəmli ədəbiyyatşünas Bədirxan Əhmədovun 
belə bir doğru qənaəti ilə bitirmək istəyirəm. “Cənub hekayələri” silsiləsindən yazılan ilk “Azad ” 
hekayəsində bir gəncin İran   mühitindəki boğucu, darıxdırıcı həyatın təbəddülatları təsvir edilir. 
Yazıçı Azadın simasında insanın öz vətəninə, yurduna verə biləcəyi xeyirin yollarını arayır.  
“Həyatın mənası”, “necə yaşamalı?” kimi  suallar Azad və Fərdanı çox narahat etdiyindən arzu və 
imkanlarını uyğunlaşdırmağa çalışırlar. Lakin onların yaşadıqları mühit hər hansı bir şəxsiyyətin 
varlığını təsdiq etməsinə, xalq, vətən üçün iş görməsinə imkan vermir.”(3,347  )  

 Dunyakhanim Khaliqzade 
 

The Southern stories of Mirza Ibrahimova 
 

Summary 
 

 In the XIX-XX centuries, the Southern theme was dear to the North Azerbaijani writers. They 
have not been indifferent to the fate of more than 35 million people living in South Azerbaijan, but 
on the contrary, they illuminated their lives and strugle, and supported them with spiritual support. 
In this article, one of our writers, M. Ibrahimov’s  “ Southern stories the heroism of the people’s 
struggle and the immortality of the idea of revolitionary liberty were given effectively at the live 
speed of young heroes.  

However, the idea and writer's position at the end of the story gives rise to the idea that the 
liberation movement in South Azerbaijan will not be destroyed, but will lead to a victory. The Azad 
and the freedom of liberty, freedom of liberty, which is buried between Tabriz and Zanjan, will 
always be remembered in the memory of our people, and the whole Azerbaijan will win. Then I 
would like to finish my article by the well-known literary critic Bedirhan Akhmedov. The first 
"Azad" story written in the series "Southern Stories" depicts the story of a young man's stifling, dull 
life in the Iranian environment. The writer searches for the ways in which Azad can make a person's 
homeland, home. Questions such as "What's the meaning of life", "how to live?" Try to adapt their 
desires and opportunities as they are very concerned about Free and Fairy. However, the 
environment in which they live does not allow any person to have acknowledged existence, work 
for the nation or the homeland. " 

The writer reflected the optimistic view and trust of the South Azerbaijan workers to the future. 
In the  “Southern stories ” the search for M. Ibrahimov’s artistic form, his original style is more 
evident. In this article, the story of “Azad” is widely studied. One of the main heroes of the story 
Azad is described as a quiet man. At the end of the story, we see the Azad as a mighty warrior for 

the freedom of the people. M. Ibrahimov created the image of Azerbaijani sons who faught for 
Homeland. 

 
Key words:  Southern longing, freedom, fight, Tabriz 
 

Д. Халигзаде 
 

Южные истории М. Ибрагимова 
 

Резюме 
 
В ХIX- XX веках южная тема была дорога родным азербайджанским писателям. Они не 

остались  равнодушными  к судьбе  более 35 миллионов человек, проживающих в Южном 
Азербайджане. Наоборот, в своих  работах они освещали  свою жизнь и борьбу. Они стали 
духовной поддержкой. В этом статье изучается одним из наших авторов М. Ибрагимовым 
Южные  истории.  

Однако идея и позиция автора в конце рассказа порождают мысль о том, что 
освободительное движение в Южном Азербайджане не будет уничтожено, но приведет к 
победе. Азад и свобода, свобода свободы, похороненная между Тебризом и Занджаном, 
навсегда останутся в памяти нашего народа, и победит весь Азербайджан, а затем я хотел бы 
закончить свою статью известного литературоведа Бедирхана Ахмедова. Первая история 
"Азад", написанная в серии "Южные истории", рассказывает историю душной, унылой 
жизни молодого человека в иранской среде. Писатель ищет способы, с помощью которых 
Азад может сделать родину человека своим домом. Такие вопросы, как «В чем смысл 
жизни», «Как жить?», Стараются адаптировать свои желания и возможности, так как они 
очень обеспокоены Свободой и Феей. Однако окружающая среда, в которой они живут, не 
позволяет любому человеку признать существование, работать на нацию или на родину ». 

В этих историях    народный борьбы и   бессмертие идеи революционной свободы 
отражаются в лице юных героев. Писатель отразил оптимистический  взгляд и доверие 
южно-азербайджанских рабочих  к будущему. В «Южных историях» в поисках М. 
Ибрагимова художественных  форм, его оригинальный стиль более очевиден. В этой статье 
история «Азад » широко изучается.  Один из главных  героев истории, Азад  , описан   как 
тихий, ненавязчивый человек. В конце истории мы видим Азад  как храброго воина за 
свободу народа. М. Ибрагимов создал образ азербайджанских сыновей, которые бaрoлись за 
свободу, во имя свободы.  

 
Ключевые слова: Южное желание, свобода, бой, Тебриз 

